
[bookmark: OLE_LINK2][bookmark: OLE_LINK1]2018  ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

	«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասի համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման N N 3, 4, 5, և 11.1 հավելվածներում կատարել փոփոխություններ` համաձայն N N 1, 2 և 3 հավելվածների:
1. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հայաստանի Հանրապետության կառավարության «Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման 
նախագծի ընդունման վերաբերյալ

1. Իրավական ակտի անհրաժեշտությունը (նպատակը)

«ՀՀ կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» ՀՀ կառավարության որոշման նախագծի այսուհետ՝ Նախագիծ ընդունման անհրաժեշտությունը պայմանավորված է կենսաթոշակների, նպաստների, և այլ վճարների վճարման գործառույթի իրականացումն ապահովելու հանգամանքով: 

1. Կարգավորման հարաբերությունների ներկա վիճակը և առկա խնդիրները

Նախագծով  նախատեսվում է իրականացնել Հայաստանի Հանրապետության պետական բյուջեով այսուհետ՝ Բյուջե հաստատված 2019 թվականի 9 ամսվա բյուջեով միջեռամսյակային տեղաշարժեր 1011 «Անապահով սոցիալական խմբերին աջակցություն» ծրագրի «12001 Ընտանիքի կենսամակարդակի բարձրացմանն ուղղված նպաստներ» միջոցառումով նախատեսված հատկացումների միջոցներից` չորրորդ եռամսյակի հաշվին կատարել տեղաշարժ /վերաբաշխում` «Ծերության, հաշմանդամության, կերակրողին կորցնելու դեպքում նպաստներ» և «ՀՀ օրենքով նշանակված կենսաթոշակներ» միջոցառումներին ֆինանսական միջոցներ հատկացնելու նպատակով: Այսպես.
1. Բյուջեով 1205 ծրագրի 12001 «Ծերության, հաշմանդամության, կերակրողին կորցնելու դեպքում նպաստներ» միջոցառման գծով տարեկան նախատեսվել է 19,824,936.6 հազար դրամ, որից 9 ամսում՝ 15,193,339.9 հազար դրամ։
2019 թվականի հունվար-օգոստոս ժամանակահատվածում փաստացի հատկացվել է 13,687,105.7 հազար դրամ, բյուջեի նկատմամբ տարբերությունը կազմում է՝ 1,506,234.2 հազար դրամ: 
07.08.2019թ. դրությամբ ծախսը կազմել է 13,683,907.9 հազար դրամ, իսկ դրամարկղի մնացորդը՝ 3,197.8 հազար դրամ: 
Վերը նշվածը պայմանավորված է ծերության, հաշմանդամության, կերակրողին կորցնելու դեպքում սոցիալական նպաստներ ստացողների թվաքանակի աճով։ Այսպես. 2019 թվականի բյուջեով տարեկան ծախս է սահմանվել 64418 շահառուի հաշվարկով, իսկ նպաստի իրավունք ձեռքբերված շահառուների քանակը  07.08.2019թ.-ի դրությամբ կազմել է՝ 67163 շահառու: 
Սեպտեմբեր ամսվա կանխատեսվող պահանջը կազմում է՝ 1,763,939.6 հազար։
Ըստ այդմ՝ այս միջոցառման գծով անհրաժեշտ լրացուցիչ միջոցները կկազմեն 257,705.4 հազար դրամ (1,763,939.6-1,506,234.2)։

2. Բյուջեով 1102 ծրագրի 12004 «ՀՀ օրենքով նշանակված կենսթոշակներ» միջոցառման գծով տարեկան նախատեսվել է 2,732,055.5 հազար դրամ, որից 9 ամսում՝ 2,049,041.6 հազար դրամ։
2019 թվականի հունվար-օգոստոս ժամանակահատվածում փաստացի հատկացվել է 1,836,027.8 հազար դրամ, բյուջեի նկատմամբ տարբերությունը կազմում է՝ 213,013.8 հազար դրամ:
07.08.2019թ. դրությամբ ծախսը կազմում է 1,829,026.6 հազար դրամ, իսկ դրամարկղի մնացորդը՝ 7,001.2 հազար դրամ: 
Սեպտեմբեր ամսվա կանխատեսվող պահանջը կկազմի՝ 232,405.4 հազար դրամ։
Ըստ այդմ՝ այս միջոցառման գծով անհրաժեշտ լրացուցիչ միջոցները կկազմեն 19,391.6 հազար դրամ (232,405.4 – 213,013.8)։
Վերը նշվածը պայմանավորված է շահառուների թվաքանակի ավելացմամբ, սահմանվել է 656 շահառուի հաշվարկով, իսկ կենսաթոշակի իրավունք ձեռքբերված շահառուների քանակը  07.08.2019թ.-ի դրությամբ կազմել է՝ 668 շահառու: 
Այսպիսով, 1102 և 1205 ծրագրերի (միջոցառումների) գծով առաջարկվող տեղաշարժի գումարը կկազմի՝ 277,097.0 հազար դրամ:
3. Բյուջեով 1011 ծրագրի 12001 «Ընտանիքի կենսամակարդակի բարձրացմանն ուղղված նպաստներ» միջոցառման գծով տարեկան նախատեսվել է՝ 37,698,315.4 հազար դրամ, որից 9 ամսում՝ 27,746,169.5 հազար դրամ: 8 ամսվա համար հատկացվել է՝ 18,476,016.5 հազար դրամ, պետական բյուջեի նկատմամբ տարբերությունը կազմել է՝ 9,270,153.0 հազար դրամ: Դեռևս չի ֆինանսավորվել  օգոստոս ամսվա պահանջը:
		07.08.2019թ. դրությամբ ծախսը կազմում է՝ 18,458,344.3 հազար դրամ, դրամարկղի մնացորդը՝ 16,141.9 հազար դրամ: 
		Օգոստոս-սեպտեմբեր ամսվա համար միջին կանխատեսվող պահանջը կկազմի շուրջ 5,500,000.0 (2,750,000.0 x 2) հազար դրամ: Վերը նշված ծրագրի գծով կանխատեսվող տնտեսումը կկազմի՝ 3,787,825.2 հազար դրամի (27,746,169.5-18,458,344.3+5,500,000.0), առաջարկվում է տեղաշարժը իրականացնել վերը նշված ծրագրի միջոցների հաշվին:
		Այսպիսով, 1011 ծրագրի (միջոցառումների) գծով առաջարկվող տեղաշարժի գումարը կկազմի՝ (277,097.0) հազար դրամ: 
		 
1. Առկա խնդրի առաջարկվող լուծումը

 Հաշվի առնելով վերոնշյալը, առաջարկվում է՝ ՀՀ կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման մեջ կատարել համապատասխան փոփոխություններ և  համապատասխան ծրագրերի միջոցառումների գծով միջեռամսյակային տեղաշարժեր:

1. Կարգավորման առարկան

Նախագծով առաջարկվում է կատարել տվյալ տարվա պետական բյուջեով նախատեսված բյուջետային ելքերի գծով ՀՀ կառավարության կողմից հաստատած արդյունքային (կատարողական) ցուցանիշների փոփոխմանը չհանգեցնող վերաբաշխումներ: 

1. Իրավական ակտի կիրառման դեպքում ակնկալվող արդյունքը

Նախագիծն ընդունվելու դեպքում կապահովվի կենսաթոշակների, նպաստների, պարգևավճարների և այլ վճարների, սահմանված ժամկետներում, վճարման գործառույթի պատշաճ իրականացումը:


ՏԵՂԵԿԱՆՔ

Հայաստանի Հանրապետության կառավարության «Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին


«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:



ՏԵՂԵԿԱՆՔ
Հայաստանի Հանրապետության կառավարության «Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին


«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:


 
